Vendim  nr. 72, datë 11.09.2009


Kolegji i Gjykatës Kushtetuese të Republikës së Shqipërisë, i përbërë nga:

Sokol Sadushi,
Anëtar   i   Gjykatës Kushtetuese


Vitore Tusha, 
Anëtare e 
  “
      “

Admir Thanza,
Anëtar   i
  “
      “


në datë 11.09.2009, mori në shqyrtim paraprak kërkesën me nr.72 Akti, që i përket:

K Ë R K U E S:
MUHAMET HAXHIA
O B J E K T I:  
Shfuqizimi si të papajtueshëm me Kushtetutën i vendimeve nr.497, datë 09.10.2006, të Gjykatës së Rrethit Gjyqësor Durrës; nr.171, datë 26.04.2007 të Gjykatës së Apelit Durrës; nr.200, datë 17.04.2009 të Kolegjit Penal të Gjykatës së Lartë.
Kolegji i Gjykatës Kushtetuese, pasi shqyrtoi kërkesën, dokumentet shoqëruese dhe bisedoi çështjen në tërësi,

V Ë R E N:
      
Gjykata e Rrethit Gjyqësor Durrës, me vendimin nr.497, datë 09.10.2006 ka vendosur, ndërmjet të tjerave, deklarimin fajtor të kërkuesit Muhamet Haxhia për veprën penale të “prodhimit e shitjes së lëndëve narkotike” dhe, në bazë të nenit 283/2 të Kodit Penal, e ka dënuar me 9 vjet burgim. 

Kërkuesi ka ushtruar të drejtën e tij të ankimit pranë Gjykatës së Apelit Durrës e cila, me vendimin nr.171, datë 26.04.2007, ka vendosur lënien  në fuqi të vendimit të Gjykatës së Rrethit Gjyqësor Durrës.

Gjykata e Lartë, me vendimin nr.200, datë 17.04.2009, ka vendosur mospranimin e rekursit të paraqitur nga kërkuesi.
Kërkuesi pretendon, se vendimet nr.497, datë 09.10.2006 të Gjykatës së Rrethit Gjyqësor Durrës; nr.171, datë 26.04.2007 të Gjykatës së Apelit Durrës dhe nr.200, datë 17.04.2009 të Gjykatës së Lartë duhet të shpallen antikushtetues për arsye se janë marrë si rrjedhojë e një procesi të parregullt ligjor duke parashtruar në mënyrë të përmbledhur:

(i) Gjykata e rrethit dhe ajo e apelit kanë shkelur nenin 42/1 të Kushtetutës dhe nenin 6 të Konventës Europiane për të Drejtat e Njëriut (KEDNJ) pasi kërkuesit i është mohuar e drejta për një gjykim të drejtë nga një gjykatë e paanshme, si rrjedhojë e shkeljes së neneve 151/2, 356/2, 357 dhe 383/1/ç të Kodit të Proçedurës Penale. 
 
(ii) Gjykata e rrethit dhe gjykata e apelit kanë shkelur parimin e barazisë së armëve në gjykim duke refuzuar marrjen e disa provave dhe thirrjen e disa dëshmitarëve.
 
(iii) Gjykatat kanë cenuar parimin e sigurisë juridike pasi janë mbështetur mbi prova të marra në kundërshtim me ligjin. Kolegji Penal i Gjykatës së Lartë vendosi në mënyrë të padrejtë mospranimin e rekursit të paraqitur nga kërkuesi me arsyetimin se nuk ka shkaqe nga ato të parashikuara në nenin 432 të Kodit të Procedurës Penale.

Kolegji i Gjykatës Kushtetuese vlerëson, se kërkuesi nuk arriti të argumentojë shkeljet e së drejtës së tij për një proces të rregullt ligjor. 
Në këto rrethana, Kolegji i Gjykatës Kushtetuese vlerëson se pretendimi se është shkelur neni 42/1 i Kushtetutës duke u zhvilluar një proces jo i rregullt ligjor është haptazi i pabazuar në ligj dhe në prova. 
Sa më sipër, Kolegji i Gjykatës Kushtetuese konkludon se kërkesa nuk mund të pranohet për gjykim në seancë plenare. 

PËR KËTO ARSYE;
Kolegji i  Gjykatës Kushtetuese të Republikës së Shqipërisë, në bazë të nenit 31 të ligjit nr.8577, datë 10.02.2000, “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare.
PAGE  
2

